
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
সতী দেবীকে বিবাহ করেন। এবং পরে জাপানে ফিরে গিয়ে দুজনেই বিপ্লবে আত্মনিয়োগ করেন। ফলে বৃটিশ পুলিশ তাঁর ভারতস্থ পরিবারবর্গের ওপর অকথ্য নির্যাতন শুরু করে। বৃদ্ধ পিতাও এই লাঞ্ছনার হাত থেকে অব্যাহতি পান নি। জাপানে আনন্দমোহনের তিন কন্যা ও এক পুত্র জন্মগ্রহণ করে। ১৯৪২ সালে নেতাজীর আগমনের পর আনন্দমোহন ও সতীদেবী দুজনেই নেতাজীর নেতৃত্বে আজাদ হিন্দ ফৌজে যোগ দেন ও বিশিষ্ট অংশ গ্রহণ করেন। পরবর্তীকালে জাপানের আত্মসমর্পণের পর হ্যানয় সহরে একজন বৃটিশ অফিসারের কারসাজির ফলে তিনি এবং কর্ণেল চ্যাটার্জী গ্রেপ্তার হন।

 কর্ণেল এ, সি, চ্যাটার্জি—আজাদ হিন্দ ফৌজে যোগদান করার আগে অর্থাৎ ভারতবর্ষে থাকাকালীন তিনি বাঙ্গলাদেশে জনস্বাস্থ্যের পরিচালক বা Director of Public Health ছিলেন। এখানেই তিনি রাজনৈতিক জীবনে যুক্ত ছিলেন ব্রহ্মদেশে আজাদ হিন্দ ফৌজে যোগদান করে তিনি খুবই জনপ্রিয় হয়ে ওঠেন। এমন কি জনপ্রিয়তার দিক থেকে একমাত্র নেতাজীর পরেই ছিল তাঁর স্থান। কথা ছিল স্বাধীন ভারতে বাঙ্গলা দেশের গভর্ণর হবেন তিনি। কিন্তু দুর্ভাগ্যবশতঃ আজ সাম্রাজ্যবাদী বৃটিশের অধীনে শৃঙ্খলিত অবস্থায় তিনি ভারতে আনীত হয়েছেন। তাঁর প্রতি কঠিন ব্যবহার করার জন্য একটি সরকারী আদেশপত্র শ্রীযুক্ত শরৎচন্দ্র বসু সম্প্রতি ফাঁস করে দিয়েছেন।


 মিঃ ইকবাল সৈইদী, মিঃ নিরঞ্জন সিং ও অজিত সিং:— ১৯৪২ সালের জুন মাসে লিবিয়ার মুদ্ধক্ষেত্রে স্বনামখ্যাত মার্শাল রোমেল ২৫ হাজার মিত্রসৈন্যকে বন্দী করলেন তখন তাঁদের মধ্যে অনেক ভারতীয় সৈন্য ছিলেন। তাঁদের বেনগাজীতে স্থানান্তরিত করা হয়। তাঁদের মধ্য থেকেই জন্ম নেয় এক আজাদ হিন্দ বাহিনী এবং এঁদের সংগঠনের ভার নেন ইকবাল সৈইদী ও নিরঞ্জন সিং। তাঁদের চেষ্টায় প্রায় দুই হাজার ভারতীয় সৈন্য এই বাহিনীতে যোগ দেন। তাঁদের এই প্রতিশ্রুতি দেওয়া হয় যে একমাত্র ভারতের স্বাধীনতার

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৪:১৯টার সময়, ২ মে ২০২২ তারিখে।

